
Novo ingruente anno id primum quidem nostrum est, ut animo de-
misso Deo optimo maximo et gratias reddamus quam maximas pro benig-
nitatis et munificentiae donis, quae tempore quod nuper elapsum est, in
nos indignos clementissime congesserat et oremus constanter obsecremusque
Eum, ut gregem ulterius quoque Suum propitius respiciat, nec nobis aerum-
nas inter et labores quibus hic premimur, uberes suas abnuat gratias.
Deinde memores Nobis esse convenit significationum amoris et obsequii,
quas anno renascente Vos, Fratres Dilectissimi, humilitati Nostrae litteris
missis necnon aliis pietatis officiis exhibuistis. Manifesta haec documenta
erant egregii spiritus pietatis et caritatis, quo Nos fovere ac laudabilis
coniunctionis, qua Nobiscum uni esse, Nobiscum strenue cooperari, Nobis

Vota praesu-
lis in exordio
novi anni.

quoque ex animo morem gerere, sicque finem communis vocationis Nostrae

iunctis semper studiis promovere parati estis.
Dum pro haec filialis devotionis exempla Vobis, Fratres Venerabiles,

a quibus ea accepimus, gratissimos pariter animi Nostri sensus publice
profitemur, in caritate vos adhortor, ut omnes cogitationes Vestrae, cuncta-
que studia, privata aeque ac publica conversatio ad divini in terra regni res
ampliandas, propagandam fidem, conservandam nutriendamque vitae sancti-
tatem, ad impietatem omnem et perversitatem exstinguendam' tendant. Et
imprimis velim, ui quod de flore coelesti iuventutis hungaricae S. Emerico
summis exornabimus sacro hoc iubilaei tempore laudibus, vitae sanctimoniam,
corporis animique integritatem, id ipsi quoque non solum verbis ardenter,
sed commoventibus magis prosequamur exemplis,

Ceterum Deus omnis gratiae confirmet Vos in omni opere et sermone

bono. (II. Thessal, II, 16.)

Sacra Congregatio de disciplina Sacramentorum in plenariis Comi-
tiis die 23. Martii 1929 habitis, omnibus mature perpensis et discussis,
Rmis Ordinariis haec praescribenda esse censuit:

1. Ordinarii, attentis animadversionibus, praeceptis, et decisionibus
supra expositis, ea quamprimum statuant, sedulissime servanda a Rectoribus
ecclesiarum, et sub horum ductu ab aliis altari inservientibus, ut omne
nullitatis periculum a Sacrificio altaris amoveatur, et omnis irreverentiae
occasio arceatur.

2. Curent proinde ne in singulis dioecesibus vel civitatibus aut
oppidis, pro natura locorum, idoneae desint personae, omnique suspicione
maiores, praesertim religiosi utriusque sexus sodales, a quibus ecclesiarum
rectores utramque Sacrificii et Eucharistici Sacramenti materiam nisi apud
se habeant, comparare possint tuta conscientia adhibendam.

3. Item circa ea quae hostiarum confectionem spectant, iidem rec-
tores advigilare debent, ne in istis fragmenta facile haerentia maneant,
efficiantque ut, antequam Missa litetur, caute ac seduly ea amoveantur et
saltem cribro leviter excutiantur, si ingens hostiarum numerus paran-
dus erit.

4. Pervigilem adhibeant ipsi curam ut hostiae nonnisi recenter con-
fectae consecrentur, et sacrae particulae, in pyxide adservatae frequenter
renoventur (Can. I. C. 1272, et Rit. Rom., Tit. IV, cap. I, n. 7); ad quem
finem studeant ut tabernacula, ubi sacra collocatur Eucharistia, quantum
fieri poterit, ab humido vel a nimio rigido aere sint defensa: humore
siquidem exstante, facile hostiae marcescunt, algore autem friabiles fiunt.

5. In diribenda fidelibus sacra Communione, praeter, ante commu-
nicantes extensum, linteum albi coloris, iuxta rubricas Missalis, Ritualis et
Caeremonialis Episcoporum, patina erit adhibenda argento aut 'metallo inaurato

confecta, nullimode tamen artificiosa arte intus exsculpta, quae ab ipsis

fidelibus subter eorum mentum erit apponenda, excepto casu, quo sacra
Eucharistia ab Episcopo ministratur, vel a Praelato Pontificalibus utente,
vel in Missa solemni, adstante sacerdote vel diacono, qui patenam subter
communicantium mentum teneat.

6. Monendi sedulo erunt fideles ne, dum suo apponunt mento pati-

‘nam, et Sacerdoti dein tradunt, aut alteri fideli eam porrigunt, ita eamdem

flectant aut invertant, ut, si quae adsunt, fragmenta decidant et disper-

‘dantur

7. Fragmenta autem quae in patina post sacram fidelium Commu-

nionem exstabunt, quoties haec intra Missam fuerit diribita, in calicem sedu-
lissime, digiti ope, iniiciantur; in pyxidem vero, si extra Missam sacra
Synaxis a fidelibus recipiatur.

Mens autem Sacrae Congregationis non est eas reprobare patinas,
cuiusmodi demum sint formae, quae modo adhibentur quibusdam in Eccle-
siis, dummodo ex metallo sint confectae, et intus non sculptae, quaeque sint
aptae sacris fragmentis colligendis.

8. Ordinarii denique satagant ut ecclesiarum rectores diligentissime
munda servent altaria, una cum sacris supellectilibus, illa praesertim quae
sacris speciebus excipiendis inserviunt, et sciant super observantia praefata-
rum praescriptionum graviter onerari eorum conscientiam.

9. Quoad asservandas sacras particulas, infirmis ministrandas po-
stremo hebdomadae sanctae triduo, Ordinarii locorum perspectam habeant
Rubricarum et Decretorum Sacrae Congregationis Rituum intentionem ;
scientes easdem asservari non ad publicam venerationem, imo hanc prohi-
beri; tamen magnopere satagendum esse, ut Eucharistiae Sacramento, habita
in primis ratione loci, non desit obsequium congruentis honoris et decoris.

Datum Romae ex Aedibus Sacrae Congregationis de Sacramentorum
disciplina, die XXVI eiusdem mensis, anni MDCCCCXXIX. + M. Card.

Lega, Praefectus. — L. + S. — D. Jorio, Secretarius.

#*
S *

Quibus opportunum Nobis videtur sequentia pro Dioecesi Nostra
addere :

a) ubi in ecclesiis patenae calicis usui iam non servientes reperiun-
tur, ad communiones fidelium uti supra decernitur, adhiberi possunt ;

b) secus patinae metallo aut argento inaurato confectae huic fini
aptae sumptu ecclesiarum aut oratoriorum, ubi communiones fieri solent,

quo citius comparentur oportet;
¢) ante omnia quidem edocendi sunt fideles ut inter communionem

patina recte ac convenienter utantur;

d) vicearchidiaconi autem ecclesias districtus visitantes diligenter
quomodo praescriptis satisfit, invigilent et de iis, quae contra normas et
regulas observant, ad Nos deferre ne omittant.

Die 5. Januarii a. c. in oratorio nostro residentiali Quinque-Eccle-

siensi per impositionem manuum nostrarum ad S. Presbyteratus ordinem
promovimus Georgium Schmidt catechetam Quinque- Ecclesiensem.

Ordinatio.

Diebus fere ultimis anni elapsi placuit adorandae Providentiae Divinae
duo meritis coruscantia membra Capituli Nostri Cathedralis ex hac lacri-
marum valle ad aeternam revocare vitam.

Die 19. Decembris Ludovicus Beck, Praelatus dom. S. S., Canonicus
Poenitentiarius, Parochus Eccl. Cathedralis, vix quinquagenarium sacerdotale
iubilaeum nactus, post diuturnam, gravissimam et mirabili patientia toleratam
infirmitatem sacramentis iterato pie refectus obdormivit in Domino anno
aetatis suae 73. Anno 1879. presbyter ordinatus usque ad 1896. variis in
locis munere cooperatoris fungebatur, quo anno parochus in Nagybicsérd
factus fere per tria decennia zelo indefesso pastor exemplaris salutem ani-
marum operabatur. Interdum a. 1911—23. v.-a.-diaconus distr. SzentlGrinc
et a. 1918. can. ad hon. est nominatus, mox a. 1923. canonicus actualis
Ecclesiae Cathedralis eiusdemque parochus factus per annum in munere
inspectoris supr. dioecesis scholarum functus est. A. 1924—27. v. a. diaconus
distr. Quinque-Ecclesiensis, in praemium diuturnae et salutaris operositatis
praepositus t. B. M. V. de Apor, deinde a. 1927. praelatus domesticus S.
Sanctitatis effectus est. Hospitalitate, caritate quam maxima erga Deum et
proximum, imprimis erga pauperes, omnibus praefulsit. Piam suam memo-
riam cordibus egenorum et debilium, quibus sublevandis semper praesto

erat, inscripsit, In divitiis temporalibus pauper vixit et in paupertate emoriens.

divitias aeternas promeruit.

Die 24. Decembris, in sacratissima nocte, ubi mysterium Verbi Incar-
nati laeto corde celebravimus, morbo repentino ingravescente e vita migravit
dr. Josephus Wurster praepositus maior Capituli Nostri Cathedralis, senior
cleri dioecesis, sacerdos iubilaris, anno aetatis suae 83-o0, sacerdotii vero
59-0, qui post longam et laboriosam vitam infirmus quidem corpore, fortis
tamen animo cursum consummavit. Ab anno 1872. studiorum praefectus et
professor theologiae zelosissime in educando clero operabatur. Anno 1880.
advocatus pauperum, 1883. examinator prosynodalis, 1885. bibliothecarius
episcopalis, 1891. canonicus ad hon. et fiscus consistorialis nominatur. Per
duos annos in munere directoris cancellarii eppalis functus anno 1899. cano-
nicus actualis Capituli Cathedralis eligitur. Annis 1900—1912. exemplaris
rector Seminarii et usque ad a. 1923. prodirector Theologiae permulta in
instruendo clero dioecesano laborabat. Anno 1906. abbas t. S. Jacobi de
Simighio, a. 1912. praelatus domesticus S. Sanct. est nominatus. A. 1913—17.
decanus, anno 1923. praepositus maior Capituli effectus est. Ab anno 1926.
etiam in munere vicarii eppalis fungebatur. Praeter hanc multimodam labo-




































































































































































































































































































































